備急千金要方

心臟方-心勞第三

原文

論曰︰心勞病者補脾氣以益之，脾旺則感於心矣。人逆夏氣則手太陽不長，而心氣內洞，順之則生，逆之則死。順之則治，逆之則亂，反順為逆，是謂關格，病則生矣。 

大黃泄熱湯-治心勞熱，口為生瘡，大便苦難，閉澀不通，心滿痛，小腸熱方。 

大黃 澤瀉 黃芩 芒硝 梔子仁（各三兩） 桂心 通草 石膏（各二兩） 甘草（一兩） 

上十味 咀，用水九升，先以水一升別浸大黃一宿，餘八升煮諸藥取二升五合，去滓，下大黃煮兩沸去滓，下芒硝令烊，分三服。

